
CAIB. X.
“UHA SGEUL RUIN E MA CHUALA TRIUIR Z.”

N uwair a rdinig Aonghas is Domhull
bruaich na h-aimhne shuidh iad ri
fasgadh creige. Bha 'n oidhehe air
fas gn math soilleir, oiv bha ’ghealach

a' cur uaipe gu éirish. Bha ’n t-uisge air a dhol
as, agus bha 'n ced a bha fad an theasgair agus
toiseach na h-oidhche gu tiugh dumhail ‘na laidhe
air gach gleann is glaic is comhnard, air togail
suas gu mullach o’ mhonaidh.

“Tha e cheart cho math dhuinn greis dhe 'n

oidhehe a chur seachad far am bheil sinn ri dhol
dhachaidh. Tha ’'n oidhche nis tioram, socilleir,
blath gu ledr. Ged a rachainn dhachaidh gus a
dhol o laidhe, tha fhios agam nach tigeadh
norradh aiv mo shiuil. DMa bhios rud sam Lith
a' cor dragh air an inntinn agam, tha e cheart
cho math dhomh fuireach 'nam shuidhe aig an
teine ri dhol do 'n leabaidh,” ars’ Aonghas.
* Cha dubhairt Domhull aon fhacal. Bha e,
mar a bha Aonghas fhein, che “draghail ‘na
inntinn an deigh na chunnaic’s na chual’ e s
nach robh fhios aige gu ro mhath ciod a their-
eadh e anns an &m. An uair a las Acnghas o’
phiob thuirt e, © Nach b’ iad sid na h-eucoraich
dhublh! Smaoinich fhein air a’ chainnt a bl
aca, Co nis aig am biodh meas sam bith orra,
na béistean suarach? Cha chuala mi gnothuch
riamh cho flor eucorach 11 bhith ’cumail an
codach fhein o na daocine bochda. Is feumach
iad fhein, na truaghain, air aona bhall aodaich a
chuireas bean an Uachdarain g’ an ionnsuidh.
Tha mise’g radh viut, a Dhomhuill, nach ’eil
anns 2’ mhaor agus ‘na theaghlach ach na dearg
mheirlich a’s mo a sheas rviamh ann am broig
leathair. Cha mhor nach do ghlaodh mi aird
mo chlaiginn, an wair a bha mi ’nam sheasamh
aig an uinneig, gu 'm b’ airidh iad air an cur ann
am priosan gus an dubhadh am fiaclan. Ach
thuirt mi rium fhein, gu ’'m bu cho math dhomh
fuireach samhach, o nach robh fhios aca gu n
robh sinn ’g an éisdeachd.”

“Gu dearbha ’s gu firinneach chuir an gnoth-
ach a bh’ ann ioghnadh gu leor orm fhein. Bha
m 'n duil gus a’ nochd gu’m bu davine measail,
onarach a bl annta. Cha chreidinn gu brath
o dhuine sam bith gu 'n deanadh iad mar a rinn
iad, mur biodh éisdeachd mo chluasan fhein agam
orra,” arsa Domhull.

“ Cha chreideadh no mise leat, ged a chunnaic
s a chuala mi rud ne dbd mu 'n deidhinn roimhe
so nach do chord rium, Ach cha 'n abair sinn
facal vi duine bed mu na chununaic ’s na chuala
sinn.  Thiz an obair eucorach a th’ aen ann am
follais lath’ eiginn. Creid thusa mise, c¢ha bhi
crioch mhath aig na gnothaichean ud idir, Cha

'n urrainn gu 'm bi. Cha robh agh no sonas air
duine riamh a bha cumail a chodach fhein o'n

duine bhochd.  Bidh ogha beag aig a2’ mhaor, ma

bhios ogha idir aige,” ars’ Aonghas.

“Cha’n urrainn domh -fhein m’ aghaidh no
m’ aodann a thoirt do thaigh a’ mhacir an da
latha go. Cha ’n eil ¢ 'nam chomas a bhith cho
aoidheil agus cho fosgarra riutha s a b’ Abhaist
dhomh. Nan rachainn ann, tha mi lan chreid-
sinn gu 'n aithnicheadh iad air m’ aghaidh gu ’'m
bheil mi air fas suarach mu 'n deidhinn. Agus
mur b'e eagal gu’n gabhadh iad amhrus gu ’'n
cuala no gu 'm faca mi rud air choireiginn cearr
mu 'n deidhinn, cha rachainn a steach air an
dorus aca gu cienn latha ‘s bliadhna,” arsa
Dombnull.

“Cha’n fhada gus an cuir bean &’ mhaoir
teachdaire g’ ad iarraidh ma thoisicheas tu ri
seachnadh an taighe. An cuala tu cho math ’s
amhbol i thu? Tha mise cinnteach gu 'm bheil i
maideachadh ovt air son fear do Pheigidh ruaidh
& h-ghean. DMa gheibh Peigidh greim ort, theid
mi an urras gu'n cum i fo smachd thu. Is i
nighean 0g cho rag’s cho diorrasach ’s a chunnaic
mi riamh. Mar a tha 'm facal ag ridh, * Daeine
ruadha raga.” €ha phosainn te gadh ged nach
fhaighinn bean gus an tugadh mo cheann snag.
An cual’ tha mar a thuirt am bard :—

*Cha ghabh mi te thada,

No shradanta ruadh,

A chumas an cogadh

'S am mollachadh sunas;

Ged bhitheadh i agam

'S ann chuirinn 1 uam :

B’e turas gun bhuaidh dhomh *posadh.?
Sid diveach, a Dhomhuill, mar a ni Peigidh ruadh
ortsa ma phosas tu i,” ars’ Aonghas.

“ Posaidh mise Peigidh ruadh an latha phosas
tu fhein Seonaid,” arsa Domhull.

“ Sin an latha nach fhaic thusa no mise. Ged
nach biodh té cile eadar Taigh Tain Ghrot agus
Caolas nan Frainge ach Seonaid 'na h-onar, cha
ghabliainn i, no té eile a rug a mathair. Cha’n
ann 4 nead a’ chlambain a bheir mise eun idir.
Bheir mi eun 4 nead ghlain, ar neo bidh mi mar

. a tha mi gu latha mo bhais. An car a bhios’s o

mhathair, is gnith leis a bhith ’s an nighinn,”
ars’ Aonghas.

“Tha eagal ormsa gu 'n gabh iad amhrus gu’n
robh sinn &’ farchluais orra mur teid sinn air
chéilidh orra an dine gun bhith fada. Cha bu
toigh leam gu’n gabhadh iad ditimbadh oirnn.
Dubh, dona ’s mar a tha iud, tha mi ‘creidsinn
gu ‘m bheil ¢ cho math dhuinn a bhith réidh
riutha., Tha amhrus agam gu ’m bheil iad o
cheart cho ealanta air na breugan ’s a tha iad
air a h-uile vle eile. Theid aig duine air e fhein
a ghleidheadh o'n mheirleach, ach cha teid aig
duine air ¢ fhein a ghleidheadh o'n bhreugaire,
Nach fileanta rvinn iad na breugan dhuinn a
nochd fhein, an uvair a thuirt iad gu 'n robh an
athair gu bhith air a chois gu uair no di nair’s a’
mbadzinn a' cur chunntasan air doigh t”

“Nach b fhior dhaibh sin? Nach robh e
faisge air an am sin mu 'n do sguir e de chunntas
nan aodaichean a chuir bean an Uachdarain
dhachaidh? Nam bicdh meas aigesan air fhein,
cha b’ ann am measg phlangaidean is bheirionn-
azh a bhitheadh e. An et tha ¢ ann. Cul mo
laimhe ris. Coma leam dhbe na fir a bhios a’
gabhail gnothaich ri rud nach buin daibh. Mur
‘eil mise meallta ‘na mo bharail, bidh latha ri
cunntas agus latha ri paigheadh aige fhein ’s aig
a theaghlach fhathast. Cho fad ’s gu ’n ruith
am madadh ruadh, beirear air mu dheireadh,”
ars’ Aonghas.

“Nach e Tearlach ruadh a ‘bhios -cluthar,
blath anns na plangaidean Sasunnach? Saoileam
fhein an innis Anna dha cia mar a fhuair i iad 7
arsa Domhull.

“Anise? Cha’n innis gu dearbh. Is fhad
a bhios duine o’n taigh mu’n toir e droch sgeul
dhachaidh air fhein. An uvair a gheibk Tearlach
o’ bhith agus Anna agus na plangaidean, bidh e
air a dhoigh. Ts fhad o'n 14 ’chualas mu chadal
fada nan ceannaichean. Cha chreid mi gu’m bi
ceannaiche s an duthaich a chaidleas cho fada
ri Tearlach. Bha ¢ trom air a’ chadal riambh.
Ts minicsa chaidh mise do.’n taigh¥aca -eadar

' mhadainn, agus

deich is aon uair deang s a
bhiodh Tearlach coir an uair sin ’g a stadhadh
fhein air a thaobh mor ’san leabaidh. Bhiodh
’athair bochd an uair sin 'na fhallus ag obair gu
trang anns an t-sabhal.”

“ Cha chuala mi idir gu 'n robh Tearlach gus a
bhith ‘na mharsanta, agus cha chreid mi e gus am
faic mi e. Cha ’n ’eil mi *tuigsinn cia mar a theid
aige air bathar fhaotainn, fear aig nach ’eil da
bhonn-a-sia ris an t-saoghal.”

“Tha thu air chil do sgeoil; a Dhomhuill.
Mur ’eil airgiod aig Tearlach tha airgiod aig o
mhaor. Cha tugadh am maor an nighean a’s
sinne ’th’ aige do Thearlach ruadh idir; ach
bheir e do Thearlach marsanta 1 gu toileach.
Cha 'u ’eil iad dednach gabhail ris gur iad fhein a

tha gus a’ bhuth fhosgladh do Thearlach. Ach ;

n

tha fhios aig a h-uile duine mnach toir I-ar sam
bith a chuir a’ bheag a dh’ ebdlas air Tearlach
fiach ertiin dha air a chreideas. Agus cha chreid
mi gu *m bheil duine 'san duthaich a rachadh an
urras air do mhbarsantan Ghlasacho. Ciod sam
bith doigh anns an d’ fhuair am maor a chuid
airgid, tha barrachd airgid aige air na shaoileadh
daoine,” ars’ Aonghas.

“ Ma tha airgiod aige ma seach, cha chreid mi
gur ann le firinn ’s le onair a chuir e cruinn e
Ge 1’ e bhios carrach ’s a’ bhaile so, bidh e
carrach ’s o’ bhail’ ud thall,” arsa Domhull.

¢ Tha sinne gun fhios againn cia mar a fhuair
e a chuid airgid ; ach ma ’s fhior na chuala mise,
tha na ceudan aige ma seach,” ary’ Ac;nghas.-

“ Cha ’'n ‘eil fhios agam fhein, ’Aonghas, cia
mar a tha thu ’cluinntinn a h-uile rud. Tha
thu cho math claisneachd ris an fhear a chluinn-
eadh am feur a’ fas. Tha fios agad air a h-uile

rud, ach rad ainneamh. Ts e duine cunnartach
a th’ annad.”

¢ Cha ’n ’eil mise dad na ’s fhearr fradbare is
claisneachd na daoine eile ; ach bheir mi an aire
mhath do na chi agus na chlninneas mi. Chuala
tu fhein cho math riumsa an leithsgeul a ghabh
na h-igheanan, ach cha do smaoinich thu idir
gur ann aig a’ Bhaillidh a tha ri bhith ’cumail
Bud eile dheth,

mur co-chord an sgeul a chininneas tu an diugh

cunntasan na h-oighreachd.

ris an sgeul a chluinneas tu am maireach, faod-
aidh tu bhith cinnteach nach e an fhirinn a
bhios ann.
thuigsinn gu 'm bheil am maor gle thoileach =a
chuid nighean fhaotainn bhar a lamhan cho Iunath
Is e an seadh a tha mise 'toirt

Tha e furasda gu ledr dhuinn a

’s is urrainn da.
43 a so, gu ‘m bheil eagal air gu 'n laidh iad air a
lamhan, ma gheibhear am mach an seorsa daocine
a th’ annta.”

Anns an thacal chual’ iad sreathart air an
culaobh., Co bh’ ann ach mac TLachlain. Bha
e 'dol dhachaidh bhar cheilidh, agus chual’ ¢ na
fir a’ bruidhinn. Agus o'n a ghabh e amhrus
gu 'n robh comhradh diomhaireach
thainig ¢ gun fhios dhaibh cho dluth ’s gu 'n
cuala e an earrann bu mhd dhe na thubhairt
iad. Thuig iad nach biodh an comhradh a bha
eatorra fad an cleith aon uair s gu 'n d’ fhuair
mac Lachlain fios air.

(Ri leantuinn.)

Sgeul air Gaol ’us Gaisge

eatorra,

(Air a leantuinn.)
“TYHAINIG Bassus air lom a rithisd anns a’
ghrianan. Sheall e sios orra, &’ toirt fanear
mar a bha, ach is e leathadh air a dha shuil a
thainig air an uair a chunnaic e mar a bha,

“Is e Dia fein a chuidich leam,” arsa Arsacius.
“Is leamsa an leomhan, agus is aithne da mi.
Chi thu nach ’eil e 2’ deanamh cron orm.”

Spleuc Bassus, coinneal *na shuilibh, amhluadh
tgiis buaireas gun tomhais 'na chionnachaibh,
Chas e ’thiaclan ris agus braoisg dhranndanach
aige. Thilg e an cearcall-mais an dara uair.

“A’ dbonainn dhona, mallachd ort,”-—agus
bhuail e a cheann le a dhorn fein aig ro mheud
fheirge. Sheas e an sin car tiota, a’ dol fo a
bheachdan.
trom sin gu 'n d’ atharraich a ghnuis gus an
saoilteadh gu ’n robh an crith-ghalar air. Cha b’
urrainn da labhairt fad prioba. “Bheir mise ort
fathasd;” ars’ esan fadheoigh, “O, bheir!” agus
dh’ fthalbh e as &’ ghrianan uair eile, agus chuala
Arsacius a cheumannan a’ bualadh troimh ’'n tigh

Dh’ eirich lasan a rithisd air, cho

agus mallachdan 'gan sgriachadh aige.

An ceann da mhionaid chualas na mallachdan
a’ tighinn aige a rithisd, agus ge b’ oillteil an
fhuaim, bha aoibbneas air Arsacius roimhe, o
ehionn an leomhan a bhi iomairteach, frionasach,
agus e a’ togail a chinn agus talach aige. Dh’
fhosgladh an dorus, bhuail an cealgaire a steach,
agus chaidh e de leum a dh’ ionnsuidh an laoich
againne, agus gun sam bith aige
“Marbh-phaisg ort,” ars’ esan,
ard a ghuth, “gun rath ort mar rogaire, bheir an
claidheamh a mach na dhearmaid an leomhan.”
Bha claidheamh ’na laimh ’ga chrathadh aige,
ach ma bha bha fear eile aig Arsacius. Gidheadh
bha an t-ana-cothrom aige agus Candida ’na

omhail
air an leomhan.

h eire trom air a ghairdean-chli. Air a shon sin
bha e urranta, ealamh, agus mbhothaich Bassus

* da sin, oir an uair a thainig e mar fhad sathaidh

da thug dararaich a’ chlaidheamh eil’ air a thuig-

sinn gur ¢ faicill a b’ fhearr. Thug am Probhaisd
an ath-shathadh, agus bha na lannan fathasd @’
gliosgardaich gun barrachd aig fear seach fear, an
Ghabh an

leomhan as leth Arsacius agus leag e DBassus

vair a thainig atharrach air an sgeul.

air an lar,

Cha &’ fhan an t-armunn fearail againn ach an
dorus a chuir dheth agus dol am muinighiun
ruith, agus Candida air a ghuaillnean. Shaoil
leis nach bitheadh ach fior bheagan aig Bassus ri
mhaoidheadh air mu 'n am sin am maireach.
Dhi-chuimhnich e an dorus a’ dhunadh o’n taobh
Chuir e seachad gach talla agus
seomar gus an d’ rainig e an ard-derus. DBha

a muigh.
duine eile an sin 'na bhun. Dh’ jarr e air an
dorus fhosgladh. Cha do chuir e gliog as. Thug
Arsacius lamh air a DIy fhosgail e an
Chaidh e a mach. Thainig an duine cile
Cha d’ rinn esan an tuilleadh

’ ¢hrann.

dorus.
air o leth a chuil.
foighidinn.
’s a b’ urrainn da, agus chaidh e an dail an thir
eile, agus ' ann an sin o bha an sealladh air

Leag e sios ise air an lar, cho aotrom

gaisge, car an aghaidh cuir agus cleas an aghaidh
leas. Cha b’ fhada daibh air an dian chomhraig
sin an uair a chuir an ceathairneach foghainteach
againne a chlaidheamh troimh chridhe an fhir
eile gu raig an dorn-chladh. Thuit e sios air an
lar, agus cha d’ thug e ach an da osnaich
glugulach sin as. Thill esan far an robh ise agus
gun de churam air ach mar a rachadh aige air a
cuir fo dhion. - Thog e suas a rithisd i, agas rinn
e a chasan mar a b’ fhearr a bha aige, aghaidh air
an tigh aicese gus Mairi a’ shaoradh mar an

Sealadh

da air an ruith sin an uair a dh’ fhairich e ceum-

cendna, nan gabhadh sin a dheanambh.
annan 'na dheigh. Co bha an sin ach a shean
namhaid Bassus! Gheuraich Arsacius air fein,
agus bu chruaidh an spairn air e, agus uallach a
dhroma air agus a neart a' dol uaithe le gach
ceum de 'n gabhadh e. Cha robh air a’ chruadal
ach cruachadh ris, agus chuir e a rithisd agus a
rithisd ris fein, mar nach b’e bathadh mor aig
oirthir a bu mhath leis. Cha b’ uilear ach gu’n
do mharbh Bassus an leomhan agus gu’n d’ eirich
e nan deigh-san gun tuilleadh dalach. Bha e 'na
ioghnadh mor le ar laoch-ne mar a rinneadh leis
a’ chealgaire air an leomhan, ach bha e soilleir
gur ¢ a mharbhadh a rinn e air neo cha bhith-
eadh e an sin, agus bha e coltach nach d’ rinn e
ach snagan air eiginn uaithe, oir cha b’ urrainn
da an t-sraid a thoirt o Arsacius luchdaichte mar
a bha e, agus dh’ aithnich Arsacius air a sin gu’n
deach a leonadh.

A h-uile ole ge 'n &’ fhuair ¢ riamh, rainig e,
chuir e roimhe an dorus agus thug e¢ a swas air,
leig e ise as a ghairdean sios air suidheagan a bha
an sin, agus bu ghann da sin a dheanamh an uair
a chunnaic e a namhaid chuige an dorus asteach.
Chuir

Arsacius an lann gu taobh gu cuimir, sgairteil,

Thug e oidhirp ghamhlasach air Arsacius.

agus chunnaic e aig an aon am gu 'n vobh ’thuil
a’ sruthadh uvaithe agus a’ sileadh air an urlar.
Thug sin air gun ghearachadh air ach a bhi ‘ga
chumail dheth. Chunnaic Bassus nach robh
math da bhi ris, agus a’ leigeil ’analach da, suil
de 'n tug e chunnaic e Candida 'na luidhe air an
t-suidheagan, agus thug e sithe chuice le glaodh
unamhasach. Ach b’ ann leis an laoch againne a
bu luaithe, agus tharruing e sathadh-chridhie mar
arinn e air fear an doruis, agus thuit Bassus
marbh gun anam.

Gheibbear deireadh gach sgeoil a nasgaidh.

Cha 'n fhada 'na dheigh sin gus an robh rosg

briosg mna aig Candida an aite rosg mhoill
Bha 1

h-uine clann aca agus clann cloinn, agus bha iad

mhaighdinn mar a bha uirre roimhe.

tuilleadh ann am meas agus ann an soirbheach-
adh gus a’ chrich.

A’ cheud sgeul air fear an taighe agus sgeul gu
la air an aoidh.

Tha thusa, a’ leughadair, ann an tigh Mrc-
Tanna an drasd; thug esan deagh sgeul dhat;
an uair a thig an aithris mu 'n cuairt tha duil
aige gu 'm bi sgeul eile agad dha ; agus mur fearr
an sgeul agadsa, na b’e dad a bu mhiosa.

(4’ chrioch).

LITIR A CEAP NOR.

Ged shaolas sinn nach ’eil an geamhradh so
mi-fhallain, tha moran easlainte, aig an am so’n
ar measg. Tha aireamh chisan de’'n ghriuth-
raich ’s an Acarsaid a Deas. Dh’eug triuir chloinne
le tinneas nach ’eil mi-choltach ris an amhaich
ghoirt, an taooh a stigh de cheithir seachduinean.
Bu le Daibhidh Mac-a-Phearsain (mac Neill) dith-
is dhiubh sin. Bu leis an sgiobair Iain Fitzgerald
an aon eile, cailleag a bha mu cheig bliadhna
deug a dl’ acis. Bha 'n lighiche Mac Keen a
Jathair aig cas no dha dbiubh so, agus tha e ag
radh nach i an amhach ghoirt a th’ann idir; ach tha
moran dheth 'n t-sluagh nach eil idir saor o eagal
gu 'm faod e bhi air a mhealladh. Tha Aireamh
eile tinn, agus cuid air a dhol am feabhas o chionn
ghoirid air an robh tinneasan eile. Dhiubhsan
a tha fathast tinn tha 'n duine aocsda, Gilleasbuig
Domhnullach, agus cha'n ’eil mor dhuil ri e dliy
fhaotuinn thairis air a thrioblaid.

Mar so, ged tha bliadhna tr agus linn r eile
air toiseachadh, cha ruig duine bed a leas a bhi
deanamh cinnteach gu 'm faigh sinn ar reis a
ruith troimh. an t-saoghal so gun amhgharan
agus trioblaidean ‘g ar coinneachadh. Tha, gun
amharus, moran a’ dol as saor o chuid de dheuch-
ainnean leis am bheil cuid eile gu mdr air an
sarachadh; agus tha e cheart cho fior sin gu
bheil ’s an t-saoghal aireamh lionmhor dhiubhsan
a tha mar so air an sarachadh, a tha gitlan gu
foighidneach leis gach ni a tha ’m Freasdal &
faicinn iomehuidh a leigeil 'n an rathad, am feadh
a tha moran de chach 'n an luchd cinrain agus
Oibrichidh
trioblaid foighidin annta-san uile a ghabhas rithe

gearain re am beatha gu h-iomlan.

’san doigh iomchuidh, am feadh a tha moran eile
a sior fhas ni's ceannaircaiche ri aghaidh gach ni
a bu choir a bhi’g an treoireachadh gu aithreach-
as. Tha iad lionmhor air feadh an t-saoghail a
ghuidheas mar a rinn Balaam o shean, “Ifaigh-
eamsa bas an ionracain agus biodh mo chrioch
dheireannach mar a chrich-san,” gidheadh leis
nach aill air chor sam bith ni’s mo na baill leis-
san, a bhi beo mar an t-ionracan air thalamh.
“Miannaichidh anam an leisgein, agus cha bhi
aige; ach nithear anam nan diehiollach sultmhor.”
Cha'n ’eil teagamh nach faighear moran am measg
nan lunndairean a tha pailt cho sauntach ris a
chuid sin de’n mhuinntir dhichiollaich a tha cho
dian an tbir air saoibhreas saoghalta a charnadh
suas, co dhin theid sin leo no nach teid.

Tha e air aithne do na h-uile bhi dichiollach,
araon a thaobh an tsaoghail so agus an t-saogh-
ail 11 teachd. Bu truagh darireadh cor an t-saogh-
ail nan robh a luchd-aiteachaidh gu leir nan linn-
dairean. Tha na th'ann dhiubh a deanamh call
do-labhairt dhoibh fein agus do mhuinntir eile,
agus sin ann an doighean cho lienmhor’s nach

urrainn sinn an toirt fainear gu leir. So beagan



dheth na sgriobh Solamh mu’n lunndaire:—Ghabh
mi seacbad air fearann an duinc leisg, agus ait
fion-lios an duine gun tuigse; agus feuch bha e
nile air fis suas le cluaranaibh, chomhdaich an
eanntagach ’aghaidh, agus bhriseadh sios a bhalla
cloiche.
maith; d’amhaire mi, fhuair mi foghlum.

An sin chunnaic mi, thug mi 'n aire gu
Fath-
ast beagan codail, heagan clo-chodail, beagan
pasgaidh nan lamh gu codal: an sin thig do
uireasbh-

M,-D.

bhoehdainn mar fiear-siubhail agus d’
uidh mar dhuine fo Armaibh.
Ceap Nor, Tan. 26, 1901,

Sgeuiachdanw Arabianach,

Ganem,

CAIB. IIL

HUTG # bhean uasal gu math ciod iad na
smaointeanan agus na faireachdainean a bha
‘g eiridh suas ann an inntinn Ghanem. Ach o’'n a
bha e 'g a ghluasad fhein gu measail, modhail,
uasal, cha robh eagal sam bith aice reimhe. Bha
fhios aig Ganem gu 'n robh feum aicese air biadh
aguso nach robh toil aige leigeadh le neach sam bith
ach e fhein biadh fhaotainn dhi, thug e leis seirbh-
iseach, agus dh’ fhaibh e macii a cheannach gach
seorsa bidh o bhiodh feumail, freagarrach dhi.
Cheannaich e rud dhe gach seorsa bidh a b’ fhearr
na cheile, agus mar an ceudna measan is fion, agus
a’ cheart seors’ arain a bhiodh air bord an righ.
An uvair a thainig e dhachaidh ghrad chuir e le
lamhan fhein na measan air a beulaobh ann am
meis mhoir shina cho math ’s a bha ri fhaotainn,
“A bhaintighearna,” ars’ esan, “ma ’s e bhur toil
e, gabhaibh rud dhe na measan so gus am bi biadh
o’s fhearr deiseil.”
Bha e air son seasamh aig a’ bhord: a’ fritheal-

~adh dhi, ach thuirt i ris nach blaiseadh i air rud

sam bith mur suidheadh e fhein aig &’ bhord a dl’
itheadh comhladh vithe. Shuidh e aig a’ bhord
mar a di’ iarr i air. Agus an uair a db’ ith 1ad
heagan, thug Ganem an aire gu 'n robh an srol a
chuir a’ bhean uvasal dhith 'na laidhe air an lang-
said. An uair a bheachdaich e gu math air,
chunnaic e gu 'n robh sgriobhadh ann an litrich-
Thug
i an srol dha, agus dh’ fheoraich i dheth am b’

ean oir air am figheadh air an iomall aige.

urrainn ¢ an sgriobhadh a leughadh.

“A bhaintighearna,’”’ ars’ esan, “mur rachadh
aig marsanta air sgriobhadh is leughadh a dhean-
amh cha bhiodh e comasach air a dhleasdanas a
chur an gniomh gu ceart.”

“Seadh ma ta,” ars’ ise, “leugh na facail a tha
sgriobhite air an t-srol, agus bheir thu dhomhsa
cothrom aiv mo naigheachd innseadl dhut.”

Ghabh Ganem an srol as a laimh, agus leugh o
na facail so: “Is leatha mise, agus is leamsa thusa,
’fhir a tha de shliochd brathair athar an fhaidh.”

B’ e righ Haroun Alraschid, a bha’s an am a
riaghladh, aon de shliochd Abbais, brathair athar
Mhahomet.

An uair a thuig Ganem brigh nam briathran so,
thuirt e le guth muladach, “Ochan! a bhaintigh-
earna shabhail mise do bheatha, agus bheir an
sgriobhadh so am bas dhomh! Cha 'n’eil mi
’tuigsinn lan sheadh nam briathran; ach tha iad a
dearbhadh dhomh gur mi duine cho mi-fhortanach
’y a tha beo. Tha mi ag iarraidh mathanais, a
bhaintighearna, air son m’ inntinn a leigeadh ris
cho saor so. Bha e neo-chomasach dhomh &
fhaicinn gun tuiteam ann an gaol ort. Tha thu
thein a’ tuigsinn gu 'm bheil &’ chuis mar so, agus
nach V' urrainn domh g bhith 'na chaochladh de

staid, agus feumar mo leithsgeul a ghabhail. Chair
mi romham gu'n coisninn do chridhe le mo ghinlan
measail, le mo c¢huram, le mo dhichioll, le w’
umhlachd, agus le mo sheasmhachd; agus cha bu
luaithe a chuir mi so romhan na thugadh vam no
dhochas gu buileach. Cuiridh am mi-fhortan so
am bas orm an uine ghoirid.  Ach, biodh sin mar
a thogras e, bidh de thoileachadh agam gu’m faigh
mi bas ann an trom-ghaol ortsa. Toisich gun dail,
a bhaintighearna, tha mi ’guidhe ort, ri innseadh
dhomh mu 'n mhi-fhortan a tha gu tighinn orm.”

Cha b’ urrainn e na briathran so a labhairt gun
na deoir a shileadh gu frasach. Bha cridhe agus
inntinn na mna aasail fhein gu morair an gluasad
leis na briathran so, ach an aite bhith mi-thoeilichte
leis na briathran a labhair e rithe, is ann a bha
aoibhneas gu leor oirre; oir thoisich i ri gaol trom
a ghabhail air. Ach cha do leig i ris staid a
h-inntinn dhasan.  Agus mar nach bicdh 1 ’cur
suim sam bith anns na thubhairt Ganem rithe,
thuirt 1 ris, “Na 'n robh fhics agam gu’n cuireadh
sealladh dhe 'n t-svol a leithid de dhragh ort, cha
robh mi
urrainn mi thuigsinn gu 'n ecuir na tha mi’dol a
t-suidheach-
adh mhuladach a tha thu 'smaointean.

air a shealltainn dhut.  Agus cha’n

dh’ innseadh dhut do staid anns an

“Feumaidh miinnseadh dhut, a chum gu'n tuig
thu mo naigheachd, gur e Fetnah an t-ainm 2 th’
orm. Thugadh an t-ainm so orm an uair a rug-
adh mi, a chionn gu 'm b’ e barail dhaoine anns

an am gu ‘n tugadh sealladh dhiom iomadh amb-
ghair do dhaoine latha eiginn. Feumaidh gu’n

cuala tu m’ ainm roimhe, o nach ’eil duine fuireach
ann am Bagdad aig nach ’eil fhios gur e so an
t-ainm a tha air a’ bhoirionnach og a’s mo air am
bheil de mheas aig righ Haroun Alraschid.

“Thugadh do'n luchairt mi an uair a bha mi gle
0z, agus fhuair mi arach is foghlum ann mar is
gnath a bhith "toirt do gach te dhe mo sheorsa a
bhios a’ fuireach ann. Bha mi gn math ealamh
gu ionnsachadh gach seorsa foghlum a bha iad a
teagasg dhomh; agus, comhladh risa so, o'n a
bha tomhas de mhaise orm, ghabh an righ tlachd
dhiom, agus thug e fa near seomar a chur air leith
dhomh faisge air an t-seomar aige fhein. Cha’n
fhoghnadh so'leis, ach dh’ ordaich e gu 'm biodh
fichead searbhanta ’frithealadh dhomh, agus an
aireamh cheudna de chaillteanaich. Agus riamh
o ’n uair ud, tha e ’toirt dhomh a leithid de
thiodhlacan luachmhor’s gu ’m bheil mi’g am
thaicinn fhin na ’s beairtiche na banrigh sam bith
air an t-saoghal. Faodaidh tu a thuigsinn o na
dl’ innis mi dhut gu 'n robh eud aig Sobaide, «’
bhanrigh rium, a chionn cho sona’s a bha mi.
Ged a tha 'n righ cho miadhail oirre ’s a b’ urrainn
fear a bhith air mnaoi, tha i a deanamh gach ni
na comas a chum cur as dhomhsa.

“Gus a so chaidh agam air mi fhin & dhion o
gach ribe a bha i sgaoileadh romham. Ach mun
dheireadh chaidh aice air a h-eud mi-runach a
chur an geill 'nam aghaidh, agus mur b’ e thusa,
bha mi marbh roimhe so.

“Cha 'n ’eil teagamh agam nach do thuarasdal-
aich i aon dhe mo shearbhantan gus deoch a
thoirt dhomh an 1a0ir a thug orm tuiteam ann
an cadal cho trom ’s gu 'n deachaidh aca air mo
thoirt air falbh gun fhios gun fhaireachadh dhomh.
Bheir an deoch ud air neach cadal fad sheachd
uairean cho trom ’s nach duisg rud sam bith e.
Tha h-uile aobhar agam a bhith ’ereidsinn gu 'm
b’ ann mar o a bha, o’n a tha mi gu nadarra cho
aotrom air a’ chadal ’s gu 'n duisg am fuaim a’s
lugha mi.

“Gus a h-innleachdan o chur an gniomh ghabh

Sobaide an cothrom an uair a bha’n righ air falbh
air cheann a shluaigh a’ cogadh ri aon de na
Mur B

e an cothrom so « fhuair i, cha bu dana leis &’
2

righrean a tha fais -e air an riogbachd so.

bhanrigh, goimhei: ’s mar a bba i ugam, oidhirp
a thoirt air mo blizatha a thoirt air falbh. Cha
'n ‘eil thios agam ciod a dh’ fheuchas i ri dhean-
amh gus an gniomh so a chumail an cleith air an
righ. Ach th: o ro fheumail dhomsa gu 'n cum-
Tha mo
Cha ’n eirich beud
dhomh 'na do thaigh-sa fhad ’s a bhios an righ air
falbh a Bagd .l. Tha cro theumail dhut thein an
diomhaireac!: 1 a chumail an cleith mar an ceudna;
oir na 'm fairheadh Sobaide am mach gu’n do
shabhail tl.n mo bheatha dhomh, dheanadh i
dioghaltas !-om ort air a shon.

adh tusa an di..nhaireachd so an cleith,
bheatha an er.chadh ris.

“An uair a thilleas an righ, cha ruig mi leas
Gheibh mi doigh
air fios a leigeadh g” a ionnsuidh mu dheidhinn a
h-uile car mar a thachair dhomh, agus tha mi lan

uiread a dii’ eagal a bhith orm.

chinnteach gu 'm bi e na 's deonaiche na mi fhin
air duais a thoirt dhut air son na vinn thu dhomh-
ga agus Jha fhein.”

Cha bu luaithe a chur Fetnah erioch air na bh’
aice ri radh ng labhair Ganem mar so: “A bhain-
tighearna, tha mi ’toirt mile taing dhut air son an
fhiosrachaidh sin a thoirt dhomh a dh’ iarr mi ort.
Agus faodaidh tu mo chreidsinn an uair a their mi
gu’m bi thu sabhailte gu leor ann am thaigh-sa.
Tha na faireachdainean a dhuisg thu an taobh a
staigh dhiom ’nan urras gu ‘n cum mi an cleith na
dh’ innis thu dhombh.

“Agus mu dheidhinn mo chuid sheirbhiseach,
feumaidh mi aideachadh nach uwrrainnear moran
earbsa a chur annta. TIs docha nach bi iad cho
dileas dhomhsa ’s bu choir dhaibh, ma gheibh iad
fios air mar a fhuair mise thd, agus claite an d’
fhuair mi thu.  Ach cha 'n ’eil & comasach gu’m
faigh iad fios sam bith m’ a dheidhinn. An aite
sin, theid mi am bannadh dhut nach feoraich iad
dad m’ a dheidhinn. Tha e cho nadarra do dhaoine
oga banoglaich mhaiseach a cheannach ’s nach cuir
e annas sam bith orra thusa fhaicinn an so; oir
creididh iad gur e do cheannach a 1inn mi. Creid-
idh iad mar an ceudna gu 'n robh aobhar son-
raichte agam air do thoirt an so mar a rinn mi.
Faodaidh tu, air an aobhar sin, d’ inntinn a chu-
mail aig fois a thaobh a’ ghnothaich, agus faod-
aidh tu a bhith cinnteach gu ’m faigh thu uvamsa
gach seirbhis is urram air am bheil banoglach an
Ach mor’s mar a tha e, cead-
aich dhomhsa, a bhaintighearna, aideachadh gu
follaiseach nach ’eil rud sam bith comasach air a’
ghaol a thug mise dhut a chur as mo chuimhne.
Tha fhios agam nach leig mi gu brath as mo

righ dligheach.

chuimhne nach ’eil cuid no gnothach aig an
t-seirbhiseach ris na bhuineas d’ a mhaighstir.
Ach thug mi gaol dhutsa mu ’n d’ innis thu

dhomh gu ’n robh thu ann an ceangal posadh ris
an righ. Cha'n ’eil ¢ comasach dhomh stad a
chur air a’ ghaol a thug mi dhut. Ged nach eil
ach uine ghoirid o 'n a thoisich e, tha e mar tha
cho laidir ’s a I’ urrainn a bhith. B’ fhearr leam
gu’n deanadh an righ dioghaltas air Sobaide le
thusa thoirt gun dail air ais g’ a fonnsuidh; agus
an uair a bheir ¢ air ais thu g’ a ionnsuidh fhein,
tha dochas agam gu 'm bi cuimhne agad air Gan-
em truagh a thug uiread de ghaol dhut ’s a thug
an righ thein. Ged a tha e na righ cumhachdach
tha mi *toirt orm fhin a chreidsinn nach bi e
comasach dha toirt ort mise a dhichuimhneachadh.
Cha ’n urrainn barrachd gaoil a bhith aig ort na
th’ agamsa ort. Agus ge b’ e air bith aite dhe 'n
t-saoghal anns am bi mi air m’ fhogradh gus am
bas fhaotainn, cha leig mi thusa air dichuimhn,”
(Bi leamtwinn),

Cuirear am paipear gu luchd-gabhail ann an
Breatunn, ar New Zealand, ’s an duthchannan
cein eile air son 1.52 neo 6s. 3d. *sa bhliadhna.
Tha 'phris ri bhi air o phaigheadh toiscach na
bliadhna.

Biodh gach litir us eile air a seoladh gu
PUBLISHERS MAC-TALLA,
Sydney, Cape Breton.

DI-HAOINE, FEBRUARAIDH 8, 1901.

TrA e car iongantach a’ ghné reus-
onachaidh a tha air a chur an cleachd-
adh le muinntir nan Staidean air
uairibh a thaobh neart us ceart eadar
rioghachdan an tsaoghail, ’se sin ma
tha iad ri’n gabhail a reir nam paip-
earan-naigheachd a chi sinn a’ tigh'nn
bhar criochan an dutheha.

Tha Breatuni: mar is aithne dhuinn
uile, a’cogadh ris na Boerich 'san deigh
an duthaich a thoirt gu bhi fo a riagh-
ladh £éin.  Bha avd-thighearnas aig
Breatunn thairis air na Boerich, ach
thug i lan shaorsa dhaibh gu iad féin
a riaghladh, agus leig 1 leotha riamh
gus an do thoisich iad 1i ainneart a
dheanamh air
coigrich a chaidih do ’n Transbhaal, a
dlby’ fhosgladh mhéinnean, na daocine a
rinn an duthaich beairteach. Agus
nuair a chaidhtear a dh’ fheuchainn ri

b

Breatunnaich ’s air

ceartas fhaotainn dhaibh, ’s ann a
chuir Crugar Breatunn gu dubhlan,
agus a ghairm e cogadh,
cogadh sin air leantuinn fad cdrr us
bliadhna, ged a tha e nise gu math
dluth air a chrich. Ann a bhi toivt
iomradh air a chogadh so, tha direamh

Tha an

mhor de phaipearan nan Staidean a .

labhairt mu na Boerich mar shluagh
sitheil, neo-choireach, a bha mealtuinn
saorsa roimhe so agus a tha nise cog-
adh ri Breatunn a feuchainn ris an
t-saorsa sin a ghleidheadh. Cha leig
iad seachad cothrom a gheibh iad air
beum a thoirt do na Breatunnaich ’s
air misneach a thoirt do na Boerich,
agus shaoileadh neach a bhiodh ’g an
leughadh gu robh neart a dol thar
a bhiodh soirbheachadh
sam bith leis an arm Bhreatunnach.

ceart nuair

Ach cha’'n e so an aon chogadh a
tha dol air adhart anns an t-saoghal.
Tha cogadh beag leibideach aig muinn-
tir nan Staidean air an lamhan féin,
O chionn da bhliadhna air ais chuir
iad an aghaidh air an Spainn os leth
nan Cubanach ’s nan Philippineach a
bha aig an 4m a feuchainn ri 'n saorsa
chosnadh o ’n dithaich Aig
crioch a chogaidh, cheannaich na
Staidean na h-Hileanan Philippineach
o'n Spainn, agus riamh uvaithe sin tha
iad a feuchainn ris na h-eileanaich a
chisneachadh, Cha’n eil an sluagh
sin air son a bhi fo chuing nan Staid-

sin.

can na's mo na bha iad air son a bhi
fo chuing na Spainne. Tha iad ag
inrraidh a bhi saor agus cothrom a bhi
aca air iad fhéin a riaghladh. Cha'n
eil boinne de dh’ thuil Gheancach 'nan
cuislean, agus cha’n eil cdir aig na
Ptaidean orra ach gu 'n de cheann-
aich iad o'n Spainn iad nuair nach
b'urrainn an duthaich sin an cumail
dhi fhéin.  Agus am bheil na paip-
earan Geancach a’ cur an t-sluaigh so
Am
bheil iad ag radh gur daoine sitheil

air an aon ruith ris na Boerich?

neo-choireach iad a tha feuchainn ri
saorsa ‘chosnadh, agus gur dathaich
ain-tighearnail na Staidean a tha
feuchainn ri’n coraichean dligheach
a thoirt natha? Cha ’n eil, cha ’n eil.
Is ceannaircich agus luchd-reubainn
iad! daocine borba, fiadhaich, aincolach
a tha gu h-aingidh &’ togail arm an
aghaidh na duthcha tha feuchainn ri
saorsa agus deagh riaghladh a thoirt
dhaibh, agus a tha debnach an sparr-
aidh orra ge b’ oil le'n amhaich!

Tha a’ ghne reusonachaidh leis am
bheilear anns an dbigh so a deanamh
insg de Bhreatunn agus fedil de ma
Staidean gle iongantach, ach cha 'n
eil ¢ idir annasach air muinntir na
co-fhlaitheachda moire tha deas oirnn,
Tha iad cleachdte ris o chionn iomadh
bliadhna. Tha iad mar gu’m biodh
gloineachan amhairc aca, a chuireas
dath boidheach air cliisean a bhuineas
daibh féin agus dath nach bi idir cho
boidheach clisean a bhuineas
do mhuinntir eile.  Ach
luaithe chuireas iad na gloineachan

air
mar is
thearr

dhaibh féin ’s is taitniche do mhuinn-
tir dhiithchannan eile.

meallta sin wapa ’s ann s

o

Axxs an direamh dhe 'n Mpac-
TArrA a thainig a mach air October
26, bha “Oran Stuamachd” air a chlo-
bhualadh, a tbiseachadh leis na briath-
ran so—

“Sud agaibh an deoch a dh’ dlainn

Fior-uisge fallain nan 1dintean.”
Bha e air a chur ugainn leis an tgh-
dar a Eilean a’ Phrionnsa. Ach ann
an aireamh dhe’n Oban Times a thain-
ig gu ar laimh o chionn ghoirid, fhvair
sinn an t-Oran ceudna air a chur an
cld mar gu'n biodh e air a dheanamh
le neach eigin ann an Toronto, agus
gun ghuth no iomradh air e bhi riamh
ann am Mac-Tarra! Tha sinn an duil,
co-dhiu, nach cuir so fearg sam bith
air ar caraid 4 Eilean a’ Phrionnsa,
oir nochdaidh e dha gu bheil e ’'na
bhard na ’s fhearr na bha efhéin, ma
dh’ thaodte, 'n dnil. Mur biodh an
t-oran air a dheagh dheanamh, cha
rachadh am fear eile ’ga ghoid ais.

o

Tha sia ceud ceisd ri bhi air an cur
le luchd direamh an tesliaigh 'nuair o
thoisicheas iad air an obair sin. Cos-
gaidh sin moran dine. Chunnaic sinn
duine unair us uair a chuireadh sia
ceud ceisd ann an uine gle ghoirid,
ach bha e coma co dhiubh gheibheadh
e freagairt no nach fhaigheadh. Ach
na ceistean a chuireas luchd na h-dir-
eambh, feumar am freagairt.

LUACH o » «

o ANABARRACH.
Cot-Uachdair air $5.25.

Tha Cotaichean-uachdair air an creic an eile
air pris moran na s airde na so, nach eil faisg
cho math ris, ann an aodach no ann an
deanamh.

COTAICHEAN A’S FHEARR
AIR PRISEAN EILE.

$5.75, $7.50, $8.00, $12.00
AN STOR _»

Malieson, lownsend & 6.

air Sraid Shearlot,

Th an Stor Mhor Innsridh

: : a tairgsinn : :

rat-leapach.

air an deanamh leis a’ chuideachd ainmeil
Alaska Feather & Down Co. Ri bhi air an
creic mu ’'n toisichear air gabhail luach

"an stuie. Smacinich fhein: Brat-leapach
math air

- - | ;
 $1.50 »

Agus mur cord e riut an deigh dhut a thoirt leat,
gheibh thu t’ airgead air ais.

GORDON & KEITH,

SIDNI, C. B. A. T. GRANT, Manager.

A chuideachd a’s motha tha ’'n Canada
air son deanamh us ereic ... ..

AIRNEIS -TAIGHE °S BRAIT - URLAIR.

THA STOC MOR DAONNAN AGAINN AIR LAIMH
'WAR TAIGH-CEANNACHD AIR

Sraid Shearlot, siusi. o S5lcbm1,

Tha sinn a’ creic gach seors’ innsridh air an cuirear feum am broinn taighe.
Tha ar prisean ceart. Taghail againn,

« Ceannaich o’n Chuideachd a’s Motha, ’s caomhain t’ airgead.”

AMHERST BOOT & SHOE Mig. Co.,

Amherst, N. S.

A Chuideachd Ghriasachd a’s [lotha tha ’s na
Roinnean [seal.

Tha ar Brogan, agus gach seorsa caiseirt a tha sinn a deansmh, an deigh ainm,
mor fhaotainn,

Tha Mr. D. F. Domhnullach, a Stellarton, &’ cur cuairt os ar leth air Ceap
Breatunn ’s taobh an ear Nobha Scotia, uair 'san raidhe, Ann am baile Halifacs
tha sinn &’ cumail aig 153 Granville Street.

Aig an taghadh Dimairt 'a chaidh
bha Mr. Crowe air a chur a stigh a
rithist mar ard-bhaillidh le 272 bhot
a bharrachd air Mac Fhionghain.
Mar chomhairlichean, bha air an tagh-
adh, anns a cheud roinn, Tain A.
Young; anus an darra roinn, Howard
Caimbeal; anns an treas roinn, Domh-
ull Domhnullach; anns a’ cheathramh
roinn, H. 8, Ros, agus Bideard Keefs;
agus anns a choigeamh roinn, Uilleam
Fitzgerald agus Ailean Mac-Leoid,
Ann an Sidni Tuath bha D: D. Mac:
Coinnich air & chur a stigh riar ard-
bhaillidh, gun duine ruith na aghaidh,
agus fhuair na seana chomhairlichean
unile stigh a rithist.

B’fhearr gu 'n robh na h-uile Gaidh-
eal aig am bheil an comas cho dichioll-
ach os leth na Gailig ti Domhull Mac-
Tlle-ghlais, ann an Stellarton—no mar
a their e féin ris “Baile-nan-Reul.’
Cha'n eil geamhradh o chionn beagan
bhliadhnaichean nach eil e a teagasg
leughadh Gailig do aireamh thaghte
de dhaoine tha cheana comasach air a
labhairt. TIs e Mac-Tarna ’s leabhar-
oilean dha, agus is e cheud dhleasdan-
as'a tha e ’g larraidh air gach duine
de na foghlumaichean a bhios fo
theagasg cur a dh’ iarraidh a phaipeir
Ghailic. Tha e a creidsinn, agus a
creidsinn gu ceart, gur h-e paipear
Gailig aon de na meadhonan a’s cumh-
achdaiche air son cumail suas na
Gailig anns an duthaich so. Tha sinn
an. dochas gu’n bi saoghal fada air a
theirt dha agus lan chomas air a bhi
deanamh na bu mhiann leis os leth na
cinain d’ am bheil sinn uile toirt
gradh cho mor.

Bha torradh Ban-righ Victoria air
a dheanamh le mor-ghreadhnachas,
agus ged a bha an latha fuar, fliuch,
chruinnich sluagh mor do Lunnuinn a
dh’ fhaicinn an t-seallaidh. Di-haoine
bha corp na ban-righ’'nn air a thoirt
o Eilean Wight, far 'n do chaochail
i, gu Portsmouth, far an robh e air a
chumail air bord soithich gu maduinn
Disatharna, agus geard laidir de
shedladairean ’s de shaighdearan air.
Badar Eilean Wight us Portsmouth
bha da shreath dhithaille de shoith-
ichean cogaidh a sineadh air gach
taobh dhe'n t-slighe a ghabh an soith-
each air an robh an gitlan. Maduinn
Di-satharna bha a chistelaidhe air a
toirt gu Lunnuinn air carbad-smiide,
agus aig cala Victoria bha i air a cur
air carbad gunna-mhoir, ’s an crin’s
an t-slat rioghail air a h-uachdar. Bha
an carbad sin air dath Kheki (ruadh)
agus air a tharuinn le ochd eich ghea-
la, na ceart eich a bha ’ga gililan bed
aig an Tubili an 1897. Bha Aireamh
mhor reiseamaidean a siubhal romh 'n
ghiulan, agus bha gach oifigeach us
saighdear air a sgeadachadh ’sa chul-
aidh a b’fhearr a bh’ aige. Cha robh
ach fior bheagan dubh air a nochdadh.
Direach as deigh carbad a ghitlan
bha an righ a marenchd, agus a bhra-
thair, Diuc Chonnaught, air a laimh
chli, ’s Impire na Gearmailt air a
laimh dheis. Bha Righ na Greige’s
righ Phortugal &’ marcachd 'nan deigh-
san, agus an gin thainig muinntir an
" teaghlaich rioghail ann an carbadan.
DN’ fhag an giulan cala Vietoria mu
leth-uair an deigh aon uair deug, agus
rainig e cala Phaddington aig cairteal
an deigh aon uair, Ann an sin bha a
chiste air a cur air a charbad-iarruinn,
’s aira toirt gu Windsor, far an robh

i air a cur air carbad gunna-mhdir a
rithist ’s air a toirt do eaglais Naomh
Sedras far an robh seirbheis nam
niarbh, a reir nds na h-Eaglais Shas-
unnaich air a cumail. Bha &i dorp
air a chumail anns &’ chaisteal gn Di-
Inain, 'nuair a bha e air a ghitulan gu
tigh-adhlacaidh Frogmore.  Is ann
an so a tha a céile Ailbeart an tiodh-
lacadh, agusan sintha a chiraid riogh-
ail a bha cho sona ann an gradh a chéile
s urram an t-sluaigh gus’n do sgar
am bas iad, 'nan cadal deireannach.
Bidh an t-aite air a choatharrachadh
am mach re iomadh bliadhna’s linn
ri teachd mar an t-aite anns am bheil
a bhan-righ bu ghlice 's a b’ fhearr a
bha rviamh thairis air Breatunn, agus
a céile, ‘nan laidhe gu tosdach, sanih-
ach, ann an suain a bhais.

Anns na bliadhnaichean so tha e
air fas gle fhasanta do dh’ uaislean
bochda am Breatunn ’s an duthehan-
nan Eorpach eile a bhi posadh nigh-
eanan dhaoine saibhir a mhuinntir
nan Staidean. Tha an t-airgead ro-
ghann aig moran de dhaoine uaisle na

. h-Eorpa, agus nuaiv a theid iad a dh’

iarraidh mnatha, ’s math leotha té
fhaotainn aig am bi dorlach math de
chuid an t saoghail so air chiil a laimhe.
Agus nigheanan nam milleanairean
’s na Staidean, tha iad ’g am meas féin
os ceann dhaoine cumanta -nach urr-
ainn tiodal is dirde na Mister no Ls-
guire a chur ri'n ainm. 'S fhearr
leotha fear a tha 'na Dhilic no ’na
larla no na Mhorair, no 'na Bharan,
ged nach biodh sgillinn ruadh ris an
t-saoghal aige, na an duine’s fhearr
foghlum ug tapadh ’s is mo saibhreis a
tha dhith tiodail. Tha na h-uaislean
bochda ’s na caileagan saibhir air an
aobhar sin a freagairt cho math air a’
chéile ’s nach eil e 'na ioghnadh mor
sam bith iad a bhi deanamh mar a
tha iad.

Tha sinn duilich gun bheil againn
air an t-seachdain so ri sgeula-bais
Dhomhuill Mhathanaich innse. Chao-
chail e feasgar Di-haoine s'a chaidh,
an deigh fulang re fin’ fhada le tinn-
eas ro-chraiteach. Bha e leth-cheud
bliadhna ’sa tri a dh' acis, TRugadh
e aig Grand River, agus thainig e do
'n bhaile 'na bige. Chaidh e 'na
chléireach ann an stor, lean e ris an
obair sin, agus an ceann beagan
bhliadhnaichean bha e deanamh gnoth-
uich dha théin. Cha do sguir e chum-
ail stoir gu meadhon an t-smnhraidh
s’a chaidh nuair a bha a shlainte air
bristeadh. Cha mhor de ar luchd-
leughaidh anns an t-siorrachd nach
robh edblach air, agus cha robh aig
neach ach a bhi edlach air gu bhi
measail air.  Bidh ionndrain mhor air
anns a’ bhaile go, oir bha e 'na dhuine
onorach, seasmhach, a bhiodh daonn-
an air tacbh an ni a bhiodh ceart.
Bha e 'na bhall de'n eaglais Chléirich,
agus na.eildear an eaglais Sraid Fal-
mouth. Bha e air adhlacadh Di-luain,
agus ged a bha an latha gle mhi-thabh-
arrach, ba barrachd sluaigh eruinn ‘sa
chunnaic sinn aig torradh an Sidni o
chionn airenmh bhliadhnaichean. Bha
seirbhis-adhlacaidh aig a chléir anns
an eaglais, agus anns a’ chladh aig na
Saor Chlachairean, comunn de’n robh
e 'na bhall measail o chionn corr us
coig bliadhna fichead. Bu bhrithair
e do Alasdair Mathanach, am post-
mhaighstiv. Bha e posda, ach cha
robh teaghlach idir aige. Tha co-

fhaireachdain againn ri bhantraich, ri
bhrathair agus ri chairdean eile tha
caoidh an call.

dh’ Aodach Deante,
Cotaichean-Uachdair,
agus Aodach Cloinne.

Tha sinn a dol a chreic na th’ againn de
dl¥ Aodaichean romh dheireadh na bliadh-

na. Is e so creic a’s motha

bh’ ann am

bliadhna, agus is coir dhut an cothrom a
ghabhail air thu fhein a chomhdach air

choinneamh a gheamhraidh,

fhad ’sa dW

fhaodas tu sin a dheanamh cho saor.

H. H. sutherland & Co.

SEALL ANN AN SO AIR
AN ATH SHEACHDAIN

JAirson Sanas bho..

KELLY &

Dealbhadairean, -

DODGE,

Sidni, C. B.

BRATAN EACH

F. Falconer & Son,

Tha stoc iomlan dhiubh againn,
air prisean a tha ceart.

agus

Bein Shieigheachan

anns na seorsachan a leanas: Musk Ox,
Gobhar Dubh, Gobhar Glas, Wombat, agus
bian ainmeil an Saskatchewan Buffalo.

Luchd-reic Charbad, Acuian agus Thrunce
aichean, = =

SIDNI, C. B.

Luchd car de FHLUR

F. & J. MORLEY,

Tha againn air an rathad a’ tighinn

a theid againn air a chreic riut fhein ’s ri do
choimhearsnaich air

$4. 00 am Baraille fhad’sa mhaireas e.

Is fhiach e a h-uile sent de

$4.25 am Baraille

MATH Tesghfafn

Drockaid an Rathaid Iaruinn,
SIDNI, C. B.







